
GOUVÈNÈ CUOMO ANONSE PRÈ A ENTERÈ BA DISPONIB POU REZIDAN AK 

BIZNIS YO KI TE AFEKTE NAN DIFE 29 MAS NAN BROOKLYN  
 

Sou demann Gouvènè a, plizyè douzèn mèt kay ak lokatè kalifye pou asistans 
finansye ki soti nan Administrasyon Ti Biznis 

 
Gouvènè Andrew M. Cuomo jodia te anonse ke, sou demann li, prè federal a enterè ba 
disponib pou plizyè douzèn rezidan ak biznis ki te afekte pa dife ki te pran nan apatman 
bilding nan dat 29 Mas 2016 nan DeKalb Avenue nan Brooklyn. Dife a te koze gwo 
domaj nan 28 inite, sèt biznis ak yon ògnaizasyon non-pwofi. Prè yo pral bay asistans 
finansye pou ranplase imobilye, byen pèsonèl, ansanm avèk lòt pèt pwopriyetè ak 
lokatè yo. 
 
“Dife sa te yon men devastatè pou anpil rezidan ak biznis yo nan katye Brooklyn sa – 
men jodia pwosesis rekiperasyon an prale delavan,” Gouvènè Cuomo te deklare. 
“Mwen remèsye patnè federal nou yo pou travay pi rapidman pou bay sipò epi 
ankouraje moun sila yo ki afekte pa dife sa pou pran avantaj nan asistans sa pou ede 
rebati.” 
 
Apre dife a, Administrasyon Ti Biznis Ameriken, ekip jesyon ijans lokal ak eta te pèfòme 
yon evalyasyon domaj sou teren an. Yo te detèmine domaj sifizan prezan pou jistifye 
yon Deklarayson Dezas Fizik, jan Gouvènè Cuomo te mande nan dat 29 avril, kidonk 
aktive elijibilite pou prè a enterè ba. Deklarasyon an gen ladan konte Kings ak sa ki 
toupre New York, Queens ak Richmond. 
 
Dapre deklarasyon an, gwoup ki annaprè yo ka kalifye pou prè: 

• Mèt Kay yo: jiska $200,000 pou repare oswa ranplase pwopriyete yo ki te 
detwi 

• Mèt Kay ak lokatè yo: jiska $40,000 pou repare oswa ranplase pwopriyete 
pèsonèl ki andomaje 

• Pwopriyetè Biznis yo: jiska $2 milyon pou ranplase pwopriyete, envantè, 
machin, ekipman ak lòt pèt fizik 

• Biznis ak òganizasyon non-pwofi: Prè pou Katastwòf Dega Ekonomik jiska 
$2 milyon pou bay fon woulman ki nesesè jiskaske operasyon nòmal yo 
rekòmanse apre yon dezas 

 
To enterè yo ba swa 1,813 pousan pou pwopriyetè kay ak lokatè, 2,625 pousan pou 

òganizasyon non-pwofi yo, ak 4 pousan pou biznis sou tèm 30 ane. Se Administrasyon 
Ti Biznis yo ki defini montan ak kondisyon prè ki baze sou sitiyasyon finansye chak 
aplikan. 
 
Yo ka ranpli aplikasyon an sou entènèt la, oswa telechaje la epi poste nan: U.S, Small 
Business Administration, Processing and Disbursement Center, 14925 Kingsport Road, 
Fort Worth, TX 76155. 
 
Depite Nydia M. Velázquez te deklare: “Apre dezas tankou sa, yon prè SBA a enterè 
ba ka ede lokatè yo, mèt kay ak biznis yo retouenn sou pye yo epi rekipere. Mwen 
ankouraje moun sila yo ki te afekte pa dife terib sa pou gade nan inisyativ sa epi pa 
ezite pou kontakte biwo m si yo bezwen èd pou navige nan pwogram lan ak garanti 
asistans.” 
 
Depite Yvette D. Clarke te deklare: “Dife 29 Mas la se yon evènman trajik ki te kite 
anpil viktim nan syaj li. Aksè a fon woulman enpòtan kounye a kòm fanmi, ti biznis 
ansanm avèk lòt manm kominote yo ale delavan pou rebati lavi yo. Lè nou ofri 
pousantaj enterè ki ba, ouvri yon sant aplikasyon prè, epi bay asistans sou plas, 
asistans ap disponib pou viktim dife apatman bilding DeKalb Avenue yo. Desizyon 
Administrasyon Ti Biznis Ameriken yo pou akòde prè sibvansyon pou dezas pou moun 
sila yo ki te afekte se yon pati enpòtan nan rekiperasyon an e mwen aplodi efò 
administrasyon Gouvènè Cuomo pou ede rebati kominote sa a.” 
 
Pou bay pwopriyetè biznis ak rezidan yo asistans pou ranpli yon aplikasyon, 
Administrasyon Ti Biznis lan pral ouvè yon sant sansibilizasyon Prè pou dezas nan 
Depatman Lapolis New York nan Patwouy Awondisman Nò ki lokalize nan 179 Wilson 
Avenue in Brooklyn. 
 
Sant sansibilizasyon an pral ouvè: Madi 17 Me apati 11 a.m. jiska 6 p.m.; 18-20 Me 
apati 9 a.m. jiska 6 p.m.; ak 21 Me apati 10 a.m. jiska 2 p.m. Sant Sansibilizasyon an ap 
fèmen nan dimanch, epi re-ouvè nan 23-25 Me apati 9 a.m. jiska 6 p.m. Dènye jou final 
Sant Sansibilizasyon an pral jedi, 26 Me e lap fonksyone apati 9 a.m. jiska 3 p.m. Yap 
ede aplikan yo sou yon baz premye vini, premye sèvi.  
 
 Asistans ap disponib tou lè yo rele Sant Sèvis Kliyantèl Small Business Administration 
an nan 1-800-659-2955 (1-800-877-8339 pou moun soud ak sa ki tande di), ouben yo 
ka voye email nan adrès disastercustomerservice@sba.gov. 
 
Delè pou ranpli epi retounen aplikasyon pou domaj fizik nan pwopriyete yo se 11 jiyè 
2016. Delè pou retounen aplikasyon yo pou domaj ekonomik se 10 fevriye 2017. 

